
ERABAKITZEKO ESKUBIDEA ardatz
dugu euskal politikan, nahi ez
dutenen artean ere, kanpoko eta
barruko ekimenek hor jarrita.
Giza kateak asko lagundu du
horretan. Argi ari da uzten eraba-
kitzekoa kontzeptu aurre-politi-
koa dela, eta herritarren esku-har-
tzea politika-ondokoa.

Demokratizazioaz ari gara poli-
tikaz baino, soziologiaz abertzale-
tasunaz baino. Kontuan hartzekoa
da hau politikaren ohiko moldeak
han-hemenka pitzatzen ari dire-
nean. Aurrekoa buruan, eskubi-
dea gauzatzeak aldeko gehiengo
soziala eskatzen du, euskal lurral-
de bakoitzean eta guztietan. Sub-
jektuak gogoan, horren gauzatze
mailakatuaz gogoeta eragiten du
horrek, trantsizio kontzeptua bere
potentzialtasun osoan hartuta.
Errealitatetik abiatzen gara; eta
instituzioetan, gurean gaur dire-
nak direla, behar diren berrien
esperoan izan gabe. Pragmatismo
sanoa, eraldatzailea, helbide har-
tuta, inoiz ere ez helburu. Hori
bai, bide-orri oso argia behar da,
traza nagusietan behintzat.

Hitza eta Erabakia aldarrikatzen
dugu. Zentralitatea oinarri den era-
bakitzeko eskubideak hartu badu
ere, Hitzak kezkatzen nau. Eraba-
kitzeko unea helduta, lehenengoa
behintzat, eskubideek ez dutelako
iraungitze-datarik, zer eskainiko,
horixe kezka. Nork bere eskaintza,
marko juridiko-politikoaz eta
eredu sozio-ekonomikoaz, baina
niri ardura didana ezkerreko subi-
ranistena da. Voice-Exit ez da
eskaintza, ez bada zehazten nora
joateko irten. Mobilizazioan eraku-
tsi indarraren parekoa behar dugu
eskaintzan. Landua, erakargarria,
sinesgarria, mailakatua... hitz han-

ditan galtzen ez dena. Sozio-eko-
nomia funtsa duena. Atzekoz
aurrera pentsatu, aurrekoz atzera
eragiteko. Hor lan itzela dago egi-
teko, gizarteratzeko, burujabetzak
dituen bi dimentsio espazialez:
barnekoa, Euskal Herria; kanpo-
koa, Europa. Ezin da eskubidea
ezagutua izan eta geroko utzi,
kasuko, gaurko Europarekin izan
nahi dugun harremana, hau eta
burujabetzaren mugartea lotuta
baitaude. Galdera askoren erantzu-
nak zehazteko ordua dugu hau,
burujabetza sinesgarri egite aldera.
Badugu Kataluniatik zer ikasi:
Trantsiziorako Batzordeak sortu
dituzte, Estatua eraikitzeko oina-
rrizko egiturez, zaharren eta

berrien aldi baterako uztarduraz,
zehatz hausnartu eta gizarteratze-
ko, burujabetza ikusarazteko. Jauzi
koalitatiboa, edukiz betea, hemen
eman beharrekoa, ohiko politikatik
haratago. Hezkuntza sistemari
eskatzen zaizkion
artean dago zientifi-
koa izatea, zehatza;
bada hori, gure
eskaintzan ere. n

Hitza eta Erabakia
aldarrikatzen dugu.
Zentralitatea oinarri den
erabakitzeko eskubideak
hartu badu ere, Hitzak
kezkatzen nau.
Erabakitzeko unea
helduta, lehenengoa
behintzat, eskubideek ez
dutelako iraungitze-
datarik, zer eskainiko,
horixe kezka

Auzoen nahia aurrera doa
ta jauntxoen tripa mina.
Herria eta Auzo Udala 
ez dira gauza berdina.
Debar askon beldurrak
industria ta lurrak.
hau da egia gordina.
Demokrazia begien bistan 
eta ikusi ezina.

Galdeketa bat auzo guztitan
jendean nahia galdetzen.
Unanimidadez baietz esan
ez dute errespetatzen.
IU ta PNV
EA oso bat gabe.
Jarri ezkero pentsatzen.
Demokrazia aipatu eta 
ez ote dira lotsatzen?

Elkar bizitza degu helburu
herri bat eta zabala.
Behingoan argi dezagun
denok
urteetako itzala.
Hau da gure bidea
gure eskubidea.
Uste deu normala dala.
Auzoen nahia hori delako
nahi dugu Auzo Udala. n

Doinua: Iparragirre abila dela.

